
	ൎത്തമാനപത്രങ്ങളെ അച്ചടിച്ചു വരുന്നു, അ
തിൽനിന്നു ആറു അംഗ്ലഭാഷയിൽ തന്നെ.
രുസ്സ്യാസ്യ.— ജൂലായി മാസത്തിന്റെ
 ആരംഭത്തിൽ കിഴക്കേ സിബീൎയ്യയിലേ ഇ
ൎക്കുത്സ്ൿ എന്ന വലിയ നഗരം പുരച്ചടുക്കാ
രാൽ വെന്തുപോയി. ജൂലായി ൨൨൹ നിജ്
നൈനൊവ് ഗൊരോദ് എന്ന മുഖ്യ രുസ്സ്യാസ്യ
യിലേ നഗരത്തിന്നു തീപിടിച്ചു. ൧൮൧൭ആം
 വൎഷംതൊട്ടു അവിടേ കൊല്ലന്തോറും ജൂലായി
 ൨൭൹  ഒരു വമ്പിച്ച ചന്ത നടക്കുന്നു. അതി
ന്നായി മഹാചീനത്തിന്നും രുസ്സ്യ രാജ്യത്തി
ന്റെ പടിഞ്ഞാറെ അതിരിന്നു ഇടേ കിടക്കു
ന്ന രാജ്യങ്ങളിൽനിന്നു ഒന്നരലക്ഷത്തോളം
 കച്ചവടക്കാർ കൂടുന്നു. ആ സമയത്തു ൧൦,൦൦൦
 നിവാസികൾ ഉള്ള നഗരത്തിന്നു ഐയ്യായി
രത്തോളം മരച്ചാപ്പകൾ കെട്ടാറുണ്ടു. പുറനാ
ട്ടു കച്ചവടക്കാർ ൧൮൬൩ ആമത്തിലേ ചന്തെ
ക്കായി ഇരുനൂറു ലക്ഷം രൂപ്പിക വിലയുള്ള ച
രക്കു കൊണ്ടുവരികയും അതിൽനിന്നു നൂറ്റെ
ഴുപതു ലക്ഷം ഉറുപ്പികയോളം വില്ക്കയും
 ചെയ്തിട്ടുണ്ടായിരുന്നു. ഇതു വിചാരിച്ചാൽ അ
വിടേ കിളൎന്നുവന്ന വന്തീ എന്തെല്ലാം നാശം
 ഉണ്ടാക്കിട്ടുണ്ടായിരിക്കാം. 

തുൎക്കാമന്നർ എന്ന മുഹമ്മീയ ജാതി രുസ്സ്യ
ൎക്കു  കീഴ്പെട്ട രാജ്യങ്ങളിൽ കടന്നു ഓരോ അല
മ്പൽ ഉണ്ടാക്കിയതു കൊണ്ടു രുസ്സർ ൩൦,൦൦൦
 പടയാളികളെ അവരുടെ മൂലസ്ഥാനമായ മെ
ൎവ്വ് എന്ന നഗരത്തെ പിടിക്കേണ്ടതിന്നു അ
യച്ചിരിക്കുന്നു.

ആഫ്രിക്കാ Africa. 

ജൂല്യൂകാപ്പിരികളുടെ മന്നനായ ചെതെവാ
യോ സമാധാനപ്പെടുന്ന ഭാവം നടിച്ചു ചില
 ദൂതന്മാരുടെ കൈയാൽ ഓരാനക്കൊമ്പു ശ്രീ
 ഗാൎന്നത്ത് വൂത്സലേ എന്ന അംഗ്ല സേനാപതി
യടുക്കലേക്കു അയച്ചു അവരെക്കൊണ്ടു ഇംഗ്ലി
ഷ്കാർ തന്റെ നാട്ടിൽ അധികം മുഞ്ചെല്ല
രുതു എന്ന അപേക്ഷ കഴിപ്പിച്ചു. ശ്രീഗാൎന്നെ
ത്ത് വൂത്സലേ ദൂതന്മാരെ തിരിച്ചയച്ചു മന്നന്നു
 സമാധാനപ്പെടുവാൻ മനസ്സുണ്ടെങ്കിൽ അധി


	ആയിരത്തിൽ പരം
 പട്ടിരിക്കേ ഇംഗ്ലിഷ് പക്ഷത്തിൽ ൧൦ പേർ
 മരിച്ചു. ൫൩ ആളുകളേ മുറി ഏറ്റുള്ളൂ. ജയം
 കൊണ്ടയുടനെ അംഗ്ലസൈന്യം ഉലുന്ദിയെ
 പിടിച്ചിടിച്ചു കളഞ്ഞു. ഏറിയ ജൂലൂക്കാർ അം
ഗ്ലപാളയത്തിൽ ചെന്നു അഭയം പുക്കു വരുന്നു.
 ജൂലുക്കാൎക്കു ഒതുക്കിടം ഉണ്ടാകായ്വാൻ ചുറ്റിലു
ള്ള മൺക്കോട്ടകളെ തകൎത്തു. കുതിരക്കുന്തപ്പട
യെ കണ്ടും കന്തത്തിന്റെ കുത്തു അനുഭവിച്ചും
 കൊണ്ടതിനാൽ ആ കാപ്പിരികൾ വിസ്മയിച്ച
റണ്ടു പോയിരിക്കുന്നു.
വടക്കേഅമേരിക്കയുടെ തെക്കേ അംശങ്ങ
ളിൽ മഞ്ഞപനി (പിംഗലജ്വരം) എന്ന വല്ലാ
ത്ത വ്യാധി പെരുകുന്നതുകൊണ്ടു നിവാസിക
ൾ മെംഫിസ് എന്ന നഗരത്തിൽനിന്നു അ
ഷ്ടക്കുകളിലേക്കു ഓടുവാൻ തുടങ്ങി.

